
DRUG PREVENTION RICHTLINN

VIRWUERT A MERC

Des Richtlinn géllt fir all eis Memberen. Si ass
haaptsidchlech op den Emgang mat Jugendlechen
a mat jonken Erwuessenen ausgeriicht, déi
d'Haaptzilgrupp vum Scoutissem ausmaachen.
D'Richtlinn kann awer och fir erwuesse Member
genotzt ginn.

Warend alle Scoutsaktivitéieten duerf ee weder
Alkohol konsumeéieren nach énner Alkoholafloss
stoen.

D'Realitéit weist eis awer, dass obwuel et
gesetzlech verbueden ass, souwuel Alkohol weéi

och aner Droge vu Jonke konsuméiert ginn, virun
allem wann Jonker sech mat aner Jonken treffen.
Aus entwécklungspsychologescher Siicht wésse
mir, dass d'Austesten an Iwwerschreide vu Grenzen
ee feste Bestanddeel vun der perséinlecher
Entweécklung vu Jonken ass. Eent vu ville méigleche
Risikoverhalen ass also och de Konsum vun Alkohol
an aneren Drogen. Den heefegen, exzessiven an/
oder reegelmeéissege Konsum vun Alkohol oder
aneren Drogen ass allerdings problematesch.
Warend deem risikobewosst a risikoaarm
Konsummusteren an der Jugendphase geléiert
ginn, sinn et riskant Verhalensweise warend

déser Liewensphas, déi spéiderhin ee méiglecht
Suchtverhale pragen an domat graveierend
Konsequenze verursaache kénnen.

Aus dése Grénn huet de SIL (Scouting in Luxemburg)
dés Richtlinn ausgeschafft, fir dass all Scoutsgrupp
sech, énner Berlcksichtegung vun de glltege
Gesetzer, sain eegene Kader setze kann. Eis

gischt Prioritéit soll awer émmer sinn, dass

mer eis €ém eis (jonk) Membere kémmeren. Dés
Richtlinn versteet sech als Recommandatioun an
Orientéierung fir all eis Cheffen a Memberen.

E besonnesche Merci geet op déser Plaz un de
Centre National de Prévention des Addictions,
notamment un de Luc Both, de Jean-Paul Nilles,

an d'Jessica Durbach. Op der Basis vun hirem
Handlungsleitfaden, hirer Erfahrung a mat

hierer gedeélleger Hellef konnt dest Dokument fir
d’'Scouten ausgeschafft an un hire Kader ugepasst
ginn. E weidere Merci geet un d'Ekipp Respect'it
vun der FNEL (Fédération Nationale des Eclaireurs
et Eclaireuses du Luxembourg) an d'Ekipp Safe from
Harm vun den LGS (Létzebuerger Guiden a Scouten),
déi d'Ausschaffe vun désem Dokument begleet an
encadréiert hunn. Déi final Struktur vum Dokument
geet op hiert regelméissegt Iwwerliesen a kritescht
Hannerfroen zréck.

Fir den folgenden Text méi lieserlech ze gestalten,
gétt op d’Ennerscheedung vu mannlecher a
weiblecher Form verzicht. De Begréff “Scout” gellt
fir all Persoun déi am Kader vum SIL aktiv ass.

An déser Richtlinn versti mir énner dem Begreff
Drogen: Alkohol, Tubak, Cannabis an aner legal,
wéi och illegal psychoaktiv Substanzen.

———

ALEEDUNG

FIRWAT DAT HEITEN DOKUMENT?

Dés Richtlinn soll eise Cheffen als
Orientéierungshéllef déngen a si fir den “Emgang
mam Thema Alkohol, Tubak an illegalen Drogen”
am Kader vum Scoutissem sensibiliséieren.
D'Dokument soll an der Praxis vum Scoutissem
dobai héllefen de Sujet ze behandelen an ugepasst
domat émzegoen. Hei geet et virun allem eém
Jonker bei deenen de (begrénnten) Verdacht
besteet, dass si warend oder ausserhalb vun
enger Scoutsaktivitéit, Alkohol, Tubak oder aner
Droge consommeiert hunn, dobai hunn, kaf hunn
oder domadder dealen. Am Méttelpunkt stinn
d'Gruppen an de Verband / d'Federatioun an hirem
Handlungsberaich.

Et ass ganz kloer, dass et net de Scouten hire
primaren Optrag ass iwwer d'Thema Drogen
opzeklaren, mee d'Scoute sinn awer och en
erzéierescht Jugendmouvement. Deemno ass et
ém sou méi wichteg Froen zu dem Thema net ze
ignoréieren a gegebenenfalls Héllef vun Experten
ze froen.

Den Hiweis op de Konsum vun Alkohol oder aneren
Drogen ass souwuel vun de Cheffen, wéi och vun all
den anere Memberen eescht ze huelen. Dat bedeit,

dass een net soll ewech kucken, mee dass ee sech

der Saach soll unhuelen an handelen.

Et ass bekannt, dass de Konsum vun Alkohol oder
aneren Drogen deelweis oder zaitweis eng Realitéit
am Liewe vu Jonken ass. Alkohol an Drogen

daerfe weder verdaiwelt nach verherrlecht ginn.
Aus suchtpraventiver Siicht ass et awer wichteg

op méiglech Problemer, Risiken a Geforen duerch
de Konsum vun Alkohol oder aneren Drogen
hinzeweisen a konsumfrai Raim an Zaiten ze
schafen. De Scoutshome an d'Scoutsaktivitéite sinn
eng “drogefrai Zone” fir esou dem preventive Volet
gerecht ze ginn.

D'Scoutsbeweegung versteet sech als erzéierescht
Mouvement, wat als Zil déi perséinlech
Weiderentweécklung vu jidderengem am Fokus huet.
Dofir muss jiddereen sech wuelfille kénnen an

och iwwer seng Usiichten an eventuell Problemer
diskutéiere kénnen.

Fir suchtpraventiv ze handelen, ass dés Richtlinn
mat weidere suchtpraventive Moossname
verknappt ginn. Et geet net duer, némme bei
Verdacht op Alkohol- oder Drogekonsum dést
Thema ze behandelen. Am Idealfall ass dées
Richtlinn Deel vun engem gesamte suchtpraventive
Konzept.

An de Fiches technigues zu den eenzele Substanze
gi konkret Schrétt erlautert, wéi een sech am

Fall vu Konsum soll/muss verhalen. Doriwwer
eraus géett behandelt wéi ee bei opfallegem an
exzessivem Verhale reagéiert.

DRUG PREVENTION RICHTLINN

Dés Richtlinn schitzt souwuel d'Cheffen, wéi och
déi Jonk, déi betraff sinn. Am Grupp muss kloer
sinn, wéi am Fall vu méiglechem Konsum oder
Suchtproblemer, énner Berécksiichtegung vun den
individuellen Emstinn, muss gehandelt ginn. Et
gétt festgeluecht wéi d'Membere Schrétt fir Schrétt
keénnen handelen. Dobai muss betount ginn, dass
des Richtlinn net all Situatioune ka beschreiwen:
Aus désem Grond gétt se emmer nees ugepasst.

Fir dass des Richtlinn net am Tirang land, muss se
vun alle Bedeelegten (Elteren, Member, Verband/
Federatioun) matgedroe ginn. Si soll dofir och alle
Member an Elteren verstandlech gemaach ginn,
an awer soll d'Richtlinn fir zukiinfteg Annerungen
op bleiwen. D'Richtlinn muss awer virun allem

och vum Verband / vun der Federatioun ugeholl a
gedroe ginn.

Et sief nach eng Kéier betount, dass dés Richtlinn
alle Member et erméiglecht eng gemeinsam
Handlungslinn ze fannen. Doduerch ginn
Entscheedungen a Reaktiounen erliichtert a si
besser openeen ofgestéemmt. Dés Richtlinn ass
d'Basis dofir an et soll jiddereen se kennen.

D'Richtlinn zum Thema "Emgang mat Alkohol,
Tubak an aneren Droge” besteet aus engem
ausfeierlechen Dokument an aus den eenzele
Fiches techniques, an denen déi eenzel Substanzen
behandelt ginn. Fir d'Cheffe kann d'Thema zum
Beispill warend der Cheffeversammlung ugeschwat
ginn. Fir déi Jonk bitt et sech un, de Sujet warend
enger pedagogescher Aktivitéit ze behandelen.

= -

FIRWAT ASS ET WICHTEG, DASS
D’SCOUTEN ENG ,DROGEFRAI ZONE"
SINN?

D'Scouten als drogefrai Zone (drugfree zone) huet
folgend Virdeeler:

ALKOHOL, TUBAK AN ANER DROGEN SOU WEI DEN
(NET-)KONSUM VUN DESEN, GETT THEMATISEIERT.

ET GETT OP DE LEGISLATIVE KADER AN DEI
DOMAT VERBONNE KONSEQUENZEN OPMIERKSAM
GEMAACH.

AUS SUCHTPRAVENTIVER SIICHT ASS ET
UBRUECHT KONSUMFRAI PLAZEN A MOMENTER ZE

SCHAFEN.

DE SCHUTZ VUN ALL EISE MEMBEREN (BE-
SONNESCH DE MANNERJAREGEN) GETT
GARANTEIERT.

ALL PARTICIPANT KENNT D’REEGELEN AN DEI
DOMAT VERBONNE KONSEQUENZE BEI VERSTEISS.

Op déser Plaz ass et wichteg, nach eng Kéier ze
betounen, dass esou eng Richtlinn naischt ass, wat
a Stee gemeesselt ass. Si soll als Orientéierung
déngen. Eise Membere muss eng geweésse
Flexibilitéit an hirem Handele bleiwen. Jee no Fall
a Situatioun kénnen déi am Handlungsmodell
beschriwwe Schrétt ausgelooss oder widderholl
ginn. Esou en Dokument ass eppes Dynamesches:
Wat funktionéiert a wat net, weist sech mat der Zait
an der Erfarung an ass vum Eenzelfall ofhangeg.
Eng reegelméisseg Evaluatioun ass noutwendeg fir
déi entspriechend Adaptatiounen a Verannerungen
ze vollzéien.

DRUG PREVENTION RICHTLINN

VIRBEREEDUNG

AM GRUPP

Am Kader vum Emgang mat Tubak, Alkohol an
aneren Drogen ass eis wichtegst Aufgab als Cheffen,
Memberen, Gruppen a Verband/Fédératioun

eng aktiv Bedeelegung un der Praventioun vun
(iwwerméissegem) Drogenkonsum a -méssbrauch.
Dozou gehéiert engersaits d'Virbildfunktioun

vum Chef awer och vun all EkKippemember: mir
sollten mam gudde Beispill virgoen. Wann ee vun
eise Memberen deem gudde Beispill net kann
nokommen, sollte mer op kee Fall ewechkucken,
mee eis kemmeren an der betraffener Persoun
hellefen an handelen. Dés Virbildfunktioun fanne
mir och am Scoutsgesetz erem, zum Beispill a
folgende Punkten:

E SCOUT ASS EIERLECH.

E SCOUT LEISST KEEN AM: STACH. / SCOUTEN

HALEN TESUMMEN / ASS EMMER BEREET Z
HELLEFEN.

£ Scout ASS PROPPER U LAIF A SEIL; HIE SEET
A MECHT NAISCHT SCHLECHTES / HALT SECH
KIERPERLECH A GEESCHTEG GESOND.

FESTLEEE VUM KADER FIR DE GRUPP

Den éischte Schratt zu enger aktiver Praventioun
ass d'Festleee vun engem Kader fir de Grupp. Dobai
soll des Richtlinn eng Hellefsstellung leeschten, se
ass awer wei mei wait uewe schonn erwahnt, eng
Recommandatioun a kee Reglement. All Grupp sollt
sech seng eege Gedanke maachen an sain eegene
Kader festleeén. Dofir hei e puer Unhaltspunkten:

LEET DE KADER ZESUMME MAT ARE GRUPPEN- A
BRANCHECHEFFE FEST, TUM BEISPILL AM KADER
VUN ENGER CHEFFEVERSAMMLUNG. DE KADER _
SOLLT NET A STEE GEMEESSE}_.T SINN, Iﬂ[[ FLEX
BEL AN UPASSBAR. DOFIR KH}!NT DIR ARE KA[]H:1
REEGELMEISSEG NEES USGHWATIEN AN URIWWE
DISKUTEIEREN, 0B DIR SAACHEN ANNERE WELLT.

DE KADER MUSS EMMER KONFORM 20 DE GOLTEGE
GESETZER SINN.

ERLEET IECH, WOU AR GRENZE SINN, SOU-
ml!\. ALS EENZELE CHEF/MEMBER WEI 0CH ‘?ALS
CRUPP. WAT TRAUT DIR 1ECH lﬂl_l_? WAT“NET. AB
WELENGEM PUNKT GEIFT DIR GAREN HELLEF VUN
ENGEM ANERE MEMBER, DER FEDERATIOUN / DEM
VERBAND ODER ENGER EXTERNER INSTITUTIOUN

KREIEN?

Respektéiert hei d'Limitte vun eenzele Leit, déi ganz
ennerschiddlech kénne sinn. Dése Kader kann dofir
och vu Grupp zu Grupp anescht ausgesinn.

WEIWELLT DIR MAT LEGALEN DROGEN, VIRUN
ALLEM TUBAK AN ALKOHOL, AN AREM GRUPP A
RONDEREM AR AKTIVITEITEN EMGOEN?

WEI ENG KONSEQUENZE KENNT DIR IECH FIR ARE
GRUPP VIRSTELLEN, WANN DES REEGELEN NET
AGEHALE GINN ODER ILLEGAL DROGEN AM SPILL
SINN?

KOMMUNIZEIERT AR REEGELEN A KﬂNSEQ.IJENlE
KLOER VIS-A-VIS VUN ARE MEMBEREN, ARE
CHEFFEN AWER OCH DEN ELTEREN.

Denkt awer och drun, datt mam gudde Beispill
virgoe bei de legale Substanzen net némmen ee
komplette Verzicht muss sinn. Tubak, Alkohol a
Koffein gehéieren zu eise ,Kulturdrogen” a sinn op
ville Plaze prasent. Dohier musse mir eis och d'Fro
stellen, wei mer ee verantwortungsbewossten
Emgang mat dése Substanze kénne
promouveieren. Hei ass et ém sou meéi wichteg
nach eng Kéier drop ze verweisen, dass d'Cheffen
hei ni hier Opsiichtsflicht daerfe vernoléissegen.

DEFINITIOUN VU KONSEQUENZEN

Zum Festleeé vun engem Kader gehéiert leider och,
sech domadder auserneen ze setzen, wat geschitt,
wann désen net respektéiert gétt. Iwwerleet iech
am Grupp, wéi dir an désem Fall wéllt virgoen. Den
Handlungsmodell kann hei als Inspiratioun dengen.
Et ass wichteg d'Konsequenze vun engem Net-

Anhale vun are Reegele kloer ze defineieren an och
ze kommunizéieren.

D'Konsequenze kénnen sech selbstverstandlech
dorunner upassen, wéi ,schlémm” géint d'Reegele
verstouss gouf oder jee nodeem op et fir t'éischt
ass, datt ee Member sech net un are Kader halt.

Natierlech musst dir ar eege Limitten en Compte
huelen.

FICHES TECHNIQUES

An déser Richtlinn si Fiches techniques zu den
eenzele Substanzen integréiert. Hei fannt dir
d'Recommandatioune vum SIL op ee Bléck
resumeéiert. Déi Dokumenter kénnt dir zum Beispill
mat op de Camp huelen.

SUBSTANZEN

SUBSTANLEN
TUBAK -

WESSENSWAERTES ZUM TUBAK!:

« Tubak ass eng legal psychoaktiv Substanz.

* Tubak besteet aus de Blieder vun der Tubakplanz, meeschtens ginn
dés verbrannt an den Damp inhaléiert.

* Op déi meescht Leit wierkt Tubak berouegend.

* De Konsum vun Tubak ka Laangzaitschied no sech zéien, wéi
zum Beispill Ofhdngegkeet, Krankheete vun den Otemweeér a
Bluttgefadsser, verschidde Kriibszorten, fréizaitegt Altere vun der Haut,
Problemer mat den Zann, Erektiounsproblemer, Fertilitéitsproblemer,

* Zu Létzebuerg ass de Verkaf vun Tubak u Mannerjareger (Jonker énner
18) verbueden; de Konsum ass awer net gereegelt.

* Zu Létzebuerg géllt e Fémmverbuet an effentleche Gebaier an op
verschiddenen éffentleche Plazen, z.B. a Schoulen, Jugendhaiser,
Restauranten, Bistroen sou wéi op Spillplazen asw. Ausserdeem gellt
e Fémmverbuet bei Autofaarte mat private Gefierer wa Kanner énner
12 Joer matfueren.

* Déi selwecht Gesetzer a Richtlinne géllen och fir E-Zigaretten an all
aner Zorte vun Tubak.

WICHTEG INFORMATIOUNE FIR D’SCOUTEN:

* De Konsum vun Tubak ass net strofbar.

* De Verkaf u Jonker oder d’'Deele vun engem Erwuessene mat engem
Jonken énner 18 Joer ass verbueden.

* Zum Tubak zielen all Zorte vun Tubakkonsum: Zigaretten, Zigarillo,
Zigaren, selwer gedréinten Zigaretten, Shishaen awer och E-Zigaretten
oder anlech Gerater.

ALKOHOL

WESSENSWAERTES ZUM ALKOHOL®:

* Alkohol ass eng legal psychoaktiv Substanz.

* Alkohol ass eng chemesch Verbindung, déi haaptsachlech a Gedrénks
ze fannen ass.

Alkohol wierkt op d'Nerven, huet eng enthemmend Wierkung a kann
zum Beispill midd oder aggressiv maachen.

De reegelméissege Konsum vun Alkohol ka Laangzaitschied

no sech zéien, wéi zum Beispill Ofhangegkeet, Schlofproblemer.
Depressiounen, Angschtzoustann, Problemer mam Verhalt,
Krankheete vu verschiddenen Organer, verschidde Kriibszorten, ...

* Zu Létzebuerg ass de Verkaf an d’Ausschenken u Mannerjareger
enner 16 Joer verbueden (op Evenementer, a Geschafter, Caféen,
Restauranten,...); de Konsum ass awer net gereegelt.

+ Zu Létzebuergﬂgétt et beim Verkaf vun alkoholeschem Gedrénks kee
gesetzlechen Ennerscheed zwéschen dem Alkoholgehalt an den
Altersstufe gemaach.

* Wichteg Informatioune fir d'Scouten:
* De Konsum vun Alkohol ass net strofbar.

* De Verkaf un oder d’'Deele mat engem Jonken énner 16 Joer ass
verbueden.

* Mir énnerscheede bei de Scouten téscht .gegaertem Alkohol” (Béier,
Wain, Crémant) an ,haardem Alkohol” oder Spirituosen (destilléierten
Alkohol wéi z.B. Dréppen).

* Wichteg Informatioune fir d'Scouten:
* De Konsum vun Alkohol ass net strofbar.

* De Verkaf un oder d'Deele mat engem Jonken énner 16 Joer ass
verbueden.

* Mir énnerscheede bei de Scouten téscht .gegaertem Alkohol” (Béier,
Wain, Crémant) an ,haardem Alkohol” oder Spirituosen (destilléierten
Alkohol wéi z.B. Dréppen).

1 Kuck och: Dépliant zum Alkohol vum cnapa,

fannen op www.cnapa.lu
' Kuck och: Depliant zum Tubak vum cnapa, ze fannen op www.cnapa.lu e b

SUBSTANZEN

LEGAL PSYCHOAKTIV SUBSTANZEN"

Fir des Richtlinn ze vervollstannegen, sief
kuerz ugeschwat, dass et nach weider legal
psychoaktiv Substanzen nieft Tubak an Alkohol
gett, déi deelweis einfach accessibel an net
reglementéiert sinn. Dozou zielen zum Beispill:

» Koffein/Teein (Kaffi, Téi, Cola, Mate, Guarana,
Energydrinken, etc.)

« Léisungsméttel (Pasch, Deo, Briqueten
an aner Gasen)

» Medikamenter (bspw. Paracetamol, Ritalin,
Immodium oder Nuesespray)

KOFFEIN (fennt een am Kaffi, a Cola,
Energydrinks,...) ass zu Létzebuerg och legal a
frai, ouni Altersbegrenzung ze kréien. Obwuel
Kaffi an onser Gesellschaft d’Alldagsdrogen
Nummer 1 ass, zielt och de Koffein zu de
sougenannte Stimulanzen, psychoaktive
Substanzen, déi ureegend, aktivéierend

an euphoriséierend wierke kénnen. Dozou
muss een awer soen, dass Koffein keng
Verannerungen an der Wahrnehmung
ausléisst. Bei undauerndem, reegelméissegem
an héichdoséiertem Koffeinkonsum (och

bei Energydrinken!) besteet nieft engem
Gesondheetsrisiko trotzdeem och d'Gefor
ofhangeg ze ginn. Beim Thema Koffein geet

et virun allem doréms, déi Jonk dofir ze
sensibiliséieren, dass och Koffein eng Drogen
ass an de reegelméissegen an iwwermeissege
Konsum mat gesondheetlechen a Suchtrisike
verbonnen si kann. Wa bei enger Persoun en
iwwermeéissege Konsum vu Koffein beobacht
gétt, sollt een d'Persoun dorop uschwatzen

a mat hier versiche Kompromesser ze

fannen, wéi een de Konsum aschranke kann
(z.B. koffeinfrai Stonnen oder Deeg). Och
iwwerméissege Konsum vun Zocker (dee virun
allem an den Energydrinken enthalen ass) soll
thematiséiert ginn.

LEISUNGSMETTEL sinn a ganz ville Produiten
enthalen, déi heefeg am Haushalt oder op der
Aarbechtsplaz benotzt ginn an zu Letzebuerg
legal a frai (ouni Altersaschrankung) ze kréie
sinn. Legal ze kréien, bedeit awer net, dass dés
ongeféierlech sinn. Elleng d'eemolegt Anootme
vun enger klenger Dosis Léisungsmeéttel

ka schwéier kierperlech Folgen hunn. Gi
Jonker beim Schnoffele vu Léisungsméttel
erweéscht oder besteet de Verdacht, muss
direkt gehandelt ginn. Bei Léisungsmeéttel geet
et virun allem dorém, déi Jonk bei Verdacht

op Konsum, iwwer d'Gesondheetsrisken

an d'Suchtgeforen opzeklaren. Och wa
Léisungsmeéttel legal sinn, gétt och hei bei
konkrete Fall den Handlungsmodell ugewannt.

MEDIKAMENTER sinn (vereinfacht ausgedréckt)
eendeiteg identifizéiert Substanzen, déi

eng Krankheet verhénneren oder heelen.

Aus désem Grond, si vill Medikamenter
verschreiwungsflichteg (et brauch een e Rezept
vu sengem Dokter). Et ginn awer och eng Rei
Medikamenter, déi een ouni Rezept an der Apdikt
ka kréien, respektiv déi een um Internet kafe
kann. Medikamenter enthale mindestens eng
Aktivsubstanz / ee Wierkstoff. Genau wéi bei den
Drogen, ginn et och psychoaktiv Medikamenter.
Heibai handelt et sech ém pharmazeutesch
Substanzen, déi en Afloss op d’'Stémmung,
d’Emotiounen, d'Bewosstsinn an op aner
psychologesch Funktiounen, sou wéi op d'Verhale
kénnen hunn. Schlof-, Berouegungsmeéttel,
Medikamenter mat eng stimuléierender
Wierkung, Antidepressiva a Schmerzmettel si
bspw. Psychoaktiv Medikamenter (dat bei de
Jonke bekannte Ritalin gehéiert och dozou).

Och bei Méssbrauch vu Medikamenter kénne
gesondheetlech Risiken entsoen, sou wéi
d'Gefor ofhangeg ze ginn. Beim Verdacht op
Medikamentesucht, soll och entspriechend dem
Handlungsmodell agéiert ginn.

Kuck och: Déplianten vum cnapa zu désen

Themen, ze fannen op www.cnapa.lu

1

CANNABIS

WESSENSWAERTES ZUM CANNABIS®:

* Ennert Cannabis versteet ee meeschtens Planzendeeler oder Haarz

vgn der weiblecher Cannabisplanz, dés gi gefémmt oder an aner
Liewensméttel geméscht

. Can?abis kann sech op d’Bewosstsinn a Wahrnehmung auswierken
aln d Empfanne vu Gefiller verstaren (am positive wéi am negativen)
d'Wierkung ka vu Persoun zu Persoun ganz énnerschiddlech sinn

I

* De Konsum vu Cannabis ka Laangzaitschied no sech zéien, wéi zum

Beispill Ofhangegkeet, Psychosen, Depressiounen, Krankheete vun den
Otemweeér a Bluttgefassser.

* Ubau, Besétz, Handel sou wéi Konsum vu Cannabis sinn zu Létzebuerg
verbueden.

* Trotz dem illegale Status vu Cannabis, ass Cannabis déi meescht

konsuméiert illegal Drog an Europa a gétt dowginst op déser Plaz
extra beschriwwen.

Kuck och: Dépliant zum Cannabis vum cnapa, ze fannen op www.cnapa.lu

SUBSTANZEN

WAT ASS WEINI 0K

De SIL huet eng kloer Positioun zu de verschiddenen Zorte vun Drogen an den Emgang domadder.
Dés Tabell gétt en Iwwerbléck zu de Positiounen, déi an de Kapitele virdrun detailléiert duergeluecht
goufen. An deem Kontext musse Cheffen a méi al Memberen deene Jonken e Virbild sinn.

* Medikamenter mat enger Ordonnance vum Dokter oder Medikamenter, déi op der Fiche médicale
vermierkt sinn, gehéieren hei selbstverstandlech net dozou.

Warend Legalen

Substanz Virun Aktivitéit Aktivitéit No Aktivitéit Home/Terrain Alter

0k, mee oppasse
beim empfanke 0k, mee net am Ok, Féemmeck
[Eket vun deene Nee Bléckfeld vu Jonken ariichten A 1
Jonken
Cheffe mussen um
Alkohol (Béier, Wain, Nee Nee Camp zu all Moment Ok, Buvette ariichten Ab 16
Schampes/Cremant) hier Responsabilitéit
kénnen iwwerhuelen
Alkohol (,haarden Alkohol”) | Nee Nee Nee Nee -
Legsl psychi)aktw Nee Nee Nee Nee -
Substanzen
Sonderfall Kaffi Ok Ok Ok Ok -
Cannabis Nee Nee Nee Nee -
Aner illegal Drogen Nee Nee Nee Nee =

DEN HANDLUNGSMODELL

SCHRETT 1:

BEIM 1. VERDACHT
E BEWEIS ASS NET NEIDEE GESPREICH REEGELEN GINN AGEHALEN

Opfallegt Verhalen an/oder Verdacht
op Verstouss géint d'drogefrai Zone

Ofschlossgespreéich no 3 Wochen

dem Jonken héllefen.

Et geet net ém Beschéllegungen

» Jonke muss faeg sinn e Gespréich
ze féieren (net énner Afloss vun enger
Substanz)

» Chef soll eng Vertrauenspersoun sinn

« Chef soll sech d'Gespréichsféierung
zoutrauen

« Op Wonsch vum Jonke kann eng aaner
Persoun dobai sinn

« D'Gespreéich ass vertraulech

SCHRETT 2:
5 BE| WIDDERHUELUNGEN

Am beschten sou no weéi méiglech
nom Verstouss

¢  Klarend Gespréich mam Jonken
Y » Konsequenzen opweisen (c.f. Kader

WA SECH TROTZDEM NAISCHT ANNERT e

- Gespréich, mee mat festen Oplagen zum Beispill * Keng verbindlech Oplagen
Hellefsoffer

« Vum Grupp festgeluechte Konsequenzen
« Aufgab

B freleee X 15

LUXEMBOUR

Létzebuerger SCUUtS & gUidES

Guidena Scouten



URUGAPIiEVENTiﬂN RICHTLINN

WEI GETT HELLEF UGEBUEDEN?

An engem éischte Schrétt ass et wichteg, dass dee
Jonke faeg ass ee Gespréich ze féieren. Dést muss
also net direkt gefouert ginn, wann een en Verdacht
huet oder eng Substanz fonnt huet. D'Gespréich
kann och zu engem spéideren Zaitpunkt gefouert
ginn, wann dee Jonke sécher net méi énnert Afloss
vun enger Drog steet.

Verhalensverannerungen si schwiereg
Léierprozesser, dofir sollt bei all Handlung an nieft
all Gespréich och émmer eng Hellefsoffer gemaach
ginn. Hellefsoffere kénne vum Gruppechef, vun
engem anere Chef aus dem Grupp, vum Verband /
vun der Federatioun oder vun enger externer Plaz
kommen.

Eng weider Méiglechkeet Hellef unzebidden ass,
sech ausserhalb vun de Scoutsaktivitéite mat deem
Jonken an eventuell sengen Elteren ze treffen. Een
anere Kader kann dobai hellefe fir a Rou iwwer

eng méiglech Verhalensverannerung ze schwatzen
a gemeinsam d'Zil vun enger “drogefraier Zone”
unzestriewen.

Déi entspriechend Informatiounen sou wéi dat
weidert Virgoen, ginn un de Gruppechef respektiv
de Verband / d'Federatioun weiderginn. Duerno gétt
sech berode wéi eng weider Schrétt ageleet ginn.

De folgenden Handlungsmodell mat sengen
eenzele Schrétt soll all de Memberen, déi
reegelmeéisseg bei d’'Scoute komme bekannt sinn a
bei Verstéiss géint dése Modell sollen d'Memberen
och d'Konsequenzen dovunner kennen. Sollt e
Jonken awer beim Scousthome oder bei Aktivitéite
verhalensopfalleg ginn, gétt mat him e Gespréich
gefouert, dat sech nom Handlungsmodell riicht.
Natierlech ass dést Gespréich vertraulech.

Jee no Fall kénne Schreétt iwwersprongen oder
widderholl ginn, fir méiglechst adequat op
d'Situatioun ze reagéieren an deem Betraffenen
déi beschtméiglech Heéllefstellung ze offréieren.

GINN ET AUSNAME BEI DER
EMSETZUNG VUN DER RICHTLINN?

Vun deem an der Richtlinn “zum Thema

Alkohol, Tubak an aner Drogen” beschriwwenen
Handlungsmodell kann a besonnesche Fall ofgesi
ginn, wann zum Beispill e Jonken sech un e
Member oder Chef went fir Hellef ze kréien oder
him dat proposeiert gouf. An esou Fall steet eng
Hellefsleeschtung am Virdergrond.

Ob d'Richtlinn bei besonneschen Ulass, wéi Fester,
Sortien oder Anlechem gelackert gétt an zum
Beispill de kontrolléierte Konsum vun Alkohol,
natierlech énner Berécksiichtegung vum legale
Kader, gedult gétt ass all Grupp iwwerlooss
(Kapitel 4). Wichteg ass, dass Ausnamen am Virfeld
beschwat a festgeluecht ginn.

VERTRAULECHKEET VUN
DE GESPREICHER

Well eise Leitsaz folgenden ass: Hellef huet Virrang
viru Strof; gétt bei all Gespréich dorop higewisen,
dass et vertraulech ass a fir d'éischt emol net un
aussestehend Persoune weidergedroe gétt. De
Jonke gétt awer am Virfeld doriwwer informéiert,
dass een als Chef am Team schafft

an déi aner Cheffen esou wéi de Gruppechef iwwer
dat wat virgefall ass an dat wat énnerholl gétt
informéiert, fir esou gemeinsam un den Ziler ze
schaffen. D'Police oder aner Dréttpersoune ginn
awer bei Verdachtsmomenter net informéiert.
Nemme bei akuter Eegen- oder Friemgefardung
géett d'Vertraulechkeet opgehuewen an aner
Persounen, Institutiounen sou wéi evtl. de Verband
/ d'Federatioun informéiert. Jee no Fall ginn
d'Eltere schonn an der éischter, spéitstens awer
beim zweete Schrétt informéiert.

SRR ERREARY
NEEEARN I ARRRARE
ERNARTRAR RRIRERALIA

SCHRETT 1:

BEIM EISCHTE VERDACHT

Weist e Member een opfallegt Verhalen op oder stéiert mat sengem Verhalen den
Oflaf vun enger Aktiviteit, respektiv et gétt ugeholl, dass hie géint d'Richtlinne vun
der "drogefraier Zone" versteisst, mussen deéi Verantwortlech reagéieren. Zu de
Verantwortleche gehéiere souwuel d'Cheffe wéi och aner Memberen aus der Ekipp
(Kachekipp, Raviekipp,...). Et gétt kee Beweis gebraucht fir ze handelen.

HEI E PUER INDICATEUREN, DEI DOROP HIWEISE KENNEN,
DASS ENG PERSOUN ENNER AFLESS VUN ALKOHOL

ODER ANER DROGE STEET:

« Opfallegt Verhalen (haart ginn,

Laachkrlis, Aggressivitéit,
Passivitéit, Apathie,...)

 Opfallege Geroch (vun Alkohol,

Tubak, Cannabis,...)

» Ondaitlech Schwatzen

* Aner kierperlech Verannerungen
(rout Aen, dréchene Mond, etc.)

» Offensichtleche Konsum (deen ee
selwer beobacht huet)

. Konsurln gétt duerch eegen oder
friem Ausserunge matgedeelt

e D'Persoun ass duercherneen oder L S -

verwiert

e D'Persoun tierkelt oder huet

Schwieregkeete bei der
Beweegungskoordinatioun

Well verschidde vun désen Indicateuren och
duerch aner Faktore wéi Konsum vun Alkohol
oder aner Drogen ervirgeruff kénne ginn, geet
et net drem Beweiser ze sichen oder de Jonken
ze beschéllegen, mee d'Gespréich ze sichen, fir
déi eege Bedenken ze dausseren an ugepasst ze
Handelen.

ler d'Gespréich stattfénnt, ka bei engem éischte
Verdachtsmoment, bei deem een dovun ausgeet,
dass ee Jonken énner Afloss vun Alkohol oder
aneren Droge steet, d Offer gemaach ginn,
d'Aktivitéit an d'Plaz ze verloossen a wann de
Verdacht net méi besteet, zeréck op e Gespréich ze
kommen. Steet e Jonken esou darmoossen énner
Afloss vun Alkohol oder aneren Drogen, dass en
eng Gefor fir sech oder anerer kéint duerstellen,
soll en net eleng Heem geschéckt ginn. ler en
Mannerjarege kann heem geschéckt ginn, mussen
d’Elteren informéiert ginn.

Beim éischte Verdacht, dass géint “d’drogefrai
Zone" verstouss ginn ass, fénnt e Gespréich statt.
Am sénnvollsten ass en éischt Gespréich énner
véier Aen, bei Bedarf oder op Wonsch vum Jonke
kann och eng aner Persoun mat derbai geholl ginn.

Bei engem nogewise Besétz vun Drogen, Alkohol
oder Tubak bei Mannerjarege sollen och d’Eltere
respektiv d'Erzéiungsberechtegt mat agebonne
ginn. Dés sollen dorop higewise ginn, dass déi
Verantwortlech hirer Handlungsflicht nokommen,
awer net noweise kénnen, ob et sech ém eng legal
oder illegal Substanz handelt.

Bei widderhuelte Verdachtsmomenter sollen
och d'Eltere respektiv d'Erzéiungsberechtegt
kontaktéiert ginn.

DRUG PREVENTION RICHTLINN

ELEMENTER VUM GESPREICH :

* D’'Gespréich gétt zaitno, no der
beobachter Verhalensopfallegkeet
duerchgefouert.

» D'Gespréich fénnt da statt wann de
Jonken niichter ass.

 Déi beobacht Verhalensopfallegkeet
gétt formuléiert an déi eegen Anung
sou wéi d'Bedenke gi matgedeelt.
Dofir benotzt een “Ech-Botschaften”.

De Jonke gétt no méigleche Grénn a
Motiver fir d'Verhale gefrot.

D’'Reegel, dass d’'Scouten eng
“drogefrai Zone” sinn, gétt
widderholl a kloergestallt.

e Uschwatze vu méigleche
Konsequenze vum Konsum, Besétz
oder Weidergi vun Drogen (z.B.
Gesondheet, Zukunft am Grupp, etc.).
Hei oppassen, dass d'Gespréich op
den eenzele Fall zougeschnidden ass
an et keng allgemeng Moralpriedegt
gétt oder Klischeeén a Virurteeler
zum Ausdrock kommen.

* Et gi verbindlech Accorden iwwer
noutwendeg Verhalensannerungen
am an ém de Scoutshome getraff.
D’Ziler vun der “drogefraier Zone”
kénne gemeinsam mat de Betraffene
situatiounsspezifesch formuléiert
ginn.

» Beim Verstouss géint d’Accorde
kénnen aner Demarche vum
Handlungsmodell ugewannt ginn
(nofolgend Schrétt).

D’Accorde kénne schréftlech
festgehalen a vun de Bedeelegte
vum Gespréich énnerschriwwe
ginn. Dem SIL respektivdem
Grupp seng Positioun gétt dem
Jonken eventuell nach eng Kéier
virgeluecht.

 Jee no Situatioun gétt di ganz
Cheffenekipp an de Gruppechef
informéiert fir sech iwwer
d‘Situatioun ze beroden (kuck
och Kapitel 8.1 Abschnitt
Vertraulechkeet vun de
Gespréicher®).

« Beim Anhale vun de Reegele
gétt no zirka 3 Wochen en
ofschléissend Gespréich gefouert.
Hei kréien déi Betraffe Feedback
iwwer hiert Verhalen a jee no Fall
kénne weider Accorde getraff ginn.

 Et gétt intern an extern
Ennerstétzung gesicht fir
Héllefsofferen ze maachen.

» Bei engem weidere Virfall gétt nom
Schrétt 2 gehandelt.

e
—

SCHRETT 2:

ELEMENTER VUM GESPREICH :

e Op widderhuelte Reegelverstouss
opmierksam maachen.

e De Jonken no méigleche Grénn a
Motiver fir sai Verhale froen.

* Nach eng Kéier dorop hiweisen,
dass eng Verannerung vum
Verhalen néideg ass.

» Verweis vun der Plaz wou
d’Aktivitéit stattfonnt huet, mat der
Offer e Rendez-vous fir Gespréich
am niichteren Zoustand ze
fixéieren.

* Informatioun a Berodung mat der
Cheffenekipp / dem Gruppechef.

BEI WIDDERHUELUNGEN

Ass nom éischte Gespréich mam Jonke keng positiv Verannerung ze erkennen, fénnt en
zweet, klarend Gespréich statt, am beschten zaitno no dem Feelverhale respektiv der
Verhalensopfallegkeet. Dat awer just wann de Jonken erém niichter ass.

e Dorop hiweisen, dass de nachste
Verdacht oder Virfall waitgraifend
Konsequenzen huet, wéi am
gruppespezifesche Kader
festgeluecht.

e Eng konkret Héllefsoffer oder
Weiderorientéierung un eng
Héllefs- oder Berodungsstell
gétt gemaach. Et ginn nach keng
verbindlech Oplagen.

e Och d’Inhalter aus dem éischte
Gespréich kénnen hei mat
afléissen

« Déi getraffen Accorde gi
schréftlech festgehalen a vun
de Bedeelegte vum Gespréich
eénnerschriwwen.

frel @ ® © sy 19

DRUG PREVENTION RICHTLINN

SCHRETT 3:

WA SECH TROTZDEEM NAISCHT ANNERT

ELEMENTER VUM GESPREICH :

* Op en Neits op d'Feelverhale * Ob et dann zu enger weiderer
respektiv opfallegt Verhalen an op Zesummenaarbecht mat enger
de widderhuelte Reegelverstouss Berodungsstell kénnt, muss
opmierksam maachen. de Jonke selwer entscheeden,

awer en éischte Kontakt als
Viraussetzung gétt dem Jonke mat
Bléck op eng Fréiinterventioun
nogeluecht.

e Op en Neits no Ursaache vum
Feelverhale respektiv opfallege
Verhale froen.

* Informatioun a Berodung an
der Cheffenekipp bis folgend
Bedéngungen agehale gi sinn:

e Och Inhalter aus den éischten zwee
Gespréicher kénne mat afléissen.

» D'Accorden déi getraff goufe gi
schréftlech festgehalen a vun

de Bedeelegte vum Gespréich
» Eng professionell Héllefsoffer énnerschriwwen.
unhuelen

 Ausserhalb vun den Aktivitéite fir
e Gespréich erschéngen.

 Et daerf keen opfallegt Verhale
beim Jonke méi beobacht ginn a
kee Verdacht méi bestoen, dass
géint “d’'drogefrai Zone" verstouss
gétt.

ERGANZUNGEN

WIE SOLL UM GESPREICH DEEL HUELEN?

Wie vun de Respansabele mat dem Jonken dat éischt Gespréich féiert
respektiv déi weider Gespréicher féiert ass an der Ekipp ze klaren.
D'Gespréich muss net onbedéngt vum Responsabele gefouert ginn, deen
de Verdacht aussert. Et soll op jiddefalls eng Persoun sinn, déi e gudden
Drot zum Jonken huet. Ob d’Elteren, d'Police oder aner bedeelegt nach
mat abezu ginn, hankt vun der jeeweileger Situatioun of an ass mam
Jugendlechen ofzeschwatzen. De Gruppechef soll informéiert ginn, dass
e Gespréich stattfonnt huet an hie soll eventuell och mat derbai sinn.
D'Gespreéich ass confidentiel.

Et sollten net ze vill Persoune beim Gespréich dobai sinn. Zil ass et en
hellefraicht Gespréich op Aenhéicht an an engem vertrauensvolle Kader
ze féieren. Et soll evitéiert ginn, dass dee Jonken sech fillt, wéi wann

en op der Uklobank geéif sétzen.

ALLGEMENG RECOMMANDATIOUNE BEI DER APPLIKATIOUN :

» D'Reaktiounen erfollegen zaitno an op konkretem Verhale
respektiv Verdacht.

» Sanktiounen, wéi zum Beispill e Verbuet fir u Scoutsaktivitéiten
Deel ze huelen, sollen nemmen am Noutfall verhaange ginn,
well esou Exklusiounen de "Problem” just verlageren an zum
meéigleche Kontaktofbroch mam Jonke féieren. Als Reaktioun
op “opfallegt Verhalen” kann ee mat enger Héllefsoffer, eng
Aufgab ginn. Des kann zum Beispill sinn, dass de Jonken
eppes fir sai Grupp maache muss an hien esou dozou ureegen
iwwer sai Feelverhalen nozedenken. Ob a wéi laang de
Jonken eppes fir sai Grupp maache muss, soll ofhangeg vu
verschiddene Facteure gemaach ginn. Et soll sech mam Jonken
zesummegesat ginn a mat him d'Virgoe beschwat ginn. Dés
Aufgab soll awer net de Charakter vun enger Bestrofung hunn.

h

DRUG PREVENﬂUN RICHTLINN

« Emmer oppen iwwer Héllef a Konsequenzen opklaren.

» Ech-Botschafte benotzen a sech op d'Verhalen an net
op d'Persoun bezéien.

» D'Reiefolleg vun de verschiddene Schrétt muss net onbedéngt
agehale ginn. Jee no Konsumverhalen oder Behuelen
vum Jonke selwer respektiv wann téschent eenzele
Verhalensopfallegkeeten, zum Beispill e puer Méint leien, muss
d'Richtlinn net linear agehale ginn. Dat heescht no Schrett
1 muss net zwéngend Schrétt 2 follegen.

Kontinuéierlech Bezéiungsaarbecht mat perséinleche Gespréicher,
Informatiounsvermeéttlung a konsequentem handelen, sinn e
wichtegen Deel vun der ausserschoulescher Jugendaarbecht, och
wann d'Resultater net emmer an onméttelbar siichtbar sinn.

KONSEQUENZE BEIM NET-ANHALE VUN
DE REEGELEN AN ACCORDEN

Déi méiglech Konseguenze vun engem Verstouss géint d'Reegelen
oder géint d'Accorden déi an de Gespréicher getraff gi sinn, solle

vun Ufank u festgehale ginn. Bei widderhuelte Verstéiss muss
professionell Héllef an Usproch geholl ginn. Dést géllt och, wann déi
Responsabel vum Grupp net méi an der Lag sinn deem Jonken ze
hellefen oder eng Gefor fir aner Memberen oder fir de Grupp besteet.

All eenzele soll sech sengen eegene Grenze bewosst sinn an dés
musse respektéiert ginn. Wann sech déi Verantwortlech mat der
Situatioun net méi wuel fillen, kennen si och aner Leit aus dem Grupp
oder de Verband / d'Federatioun ém Heéllef froen. Wann och déi un
hier Grenze stoussen, muss professionell Héllef an Usproch geholl
ginn.

D'Ekippe vum Safe from Harm (a bei der FNEL de Respect'it) kénne je
no Besoin kontaktéiert gi fir wieder Héllef a Froen.

DEFINITIOUNEN
A WIEDER INFORMATIOUNE

Op déser Plaz sief nach eng Kéier rappelléiert, datt mir als Cheffen
a Responsabel eng Virbildfunktioun hunn. Des gellt net nemmen
am praventive Kader, mee och wann de Verdacht oder de Fait
besteet, datt en Jonken sech net un d'Reegele vum Grupp gehal
huet. An désem Fall ass eis Virbildfunktioun esou auszeleeén, datt
mer eis kemmere mussen, net ewechkucke mee handele fir deem
Betraffenen ze héllefen.

Am Kader vu Scoutsaktivitéite gett de Konsum vun Alkohol, Tubak an
aneren Drogen net gedult oder akzeptéiert. D'Scoute verstinn sech
als “drogefrai Zone",

ENNERSCHEED MAJEUR/MINEUR

(NN Am Sénn vun enger “drogefraier Zone" soll

| ’ \ “ \ \ VAV d'Richtlinn fir all Member dee selwechte Poids

hunn, onofhangeg vum Alter. Bei Mannerjarege sinn

[ ( . ( ‘ \\ \ | \ ‘ \ ' ’ H. \ ' awer spéitstens bei engem 2. Verdachtsmoment

(RS (Schrétt 2), d'Elteren ze informéieren a fir e

|\ \ \ ~ . . \ ‘ Gespréich ze invitéieren. A bestemmte Fall
(bspw. beim Verdacht, dass besonnesch ganz

| ‘ | ) \ ‘ \ \ Jonker Alkohol oder aner Droge konsuméiert
hunn), ginn d’Elteren och scho beim éischte

‘ R RRE Lrered Gespréich kontaktéiert (Schrétt 1). Ausserdeem

\ ' | b1y \ ) sollt novollzéibar sinn, dass bei Verdacht, zum

NN . W\ | ‘ \) ) | )| \ ' Beispill en 13-jarege Jonken Alkohol oder aner

Droge konsuméiert huet, méi séier am Sénn vum

AEERE IR Handlungsmodell muss agéiert ginn, wéi zum
’ \ \ “ \ \ VAV ) Beispill bei engem 17-jaregen.

Alkohol oder Tubak bei engem Mannerjaregen,
sollten och d’Elteren oder d’Erzéiungsberechtegt
mat agebonne ginn. Si sollen och dorop higewise
ginn, dass déi responsabel Cheffen domat hirer
Handlungsflicht nokommen, awer net klare kénnen
ob et sech bei der fonntener Substanz ém eng
illegal oder legal Substanz handelt.

DRUG PREVENTION RICHTLINN

ENNERSCHEED TESCHT
VERDACHT A BEWEIS

Et gett kee Beweis gebraucht, dass eng Persoun
Tubak, Alkohol oder aner Droge besetzt oder
konsuméiert, mee de renge Verdacht geet duer

fir ze handelen. Ouni noutwenneg Alkohol- oder
Drogentester kann ee souwisou net mat Sécherheet
feststellen ob eng Persoun eénner Alkohol- oder
Drogenafloss steet. Verhalensopfallegkeete

kénnen en Hiweis sinn, dass een Alkohol oder
Droge konsumeéiert huet, kénnen awer och aner
Ursaachen hunn.

Enner Verhalensopfallegkeete versti mir zum
Beispill:

* Dass de Betraffenen sech selwer oder seng
Emwelt iwwer e langeren Zaitraum mat sen-
gem Verhale belaascht a veronséchert,

» D'Verhalen oder d’Intensitéit vum Verhalen net
der momentaner Situatioun ugepasst ass,

« Dass individuell Entwécklungschance behén-
nert ginn.

Verhalensopfallegkeete kénne vun der

Laachkrise bis hin zur Apathie reechen. Net all
Verhalensopfallegkeet huet direkt eppes mam
Konsum vun Alkohol oder Drogen ze dinn, respektiv
kann net mat désem glaichgesat ginn.

Allerdéngs kénnen déi beobacht Opfallegkeeten
Ausdrock vu Schwieregkeeten a Problemer sinn, op
déi muss reagéiert ginn. Et gétt versicht de Jonken,
deen eventuell Alkohol oder Droge konsumeéiert
huet net just als deejéinegen ze gesinn, dee géint
Reegele verstéisst, mee éischter als Persoun, déi
Ennerstétzung brauch respektiv esou guer no Héllef
rifft.

Hei denkt ee virun allem u Jonker, déi an

der Pubertéit sinn. An déser wichteger

awer och schwiereger Altersphase siche

Jonker no hirer Identitéit an hunn eng ganz

Rei Entwécklungsaufgaben ze bewaltegen.

Dozou gehéieren d'Austeste vu Grenzen,
Ofgrenzungsversich géigeniwwer vun Erwuessene
mat zum Deel gewollte Provokatiounen an och
Experimenter op der Sich nom eegenen Ech an der
eegenen Astellung zu Konsummeéttelen.

Bei der Thematiséierung vu Verhalensopfallegkeete
geet et doréms sai Verdacht, Suergen, Bedenke
matzedeelen a mat dem Jonken e gemeinsaamt Zil
unzesteieren.

WICHTEG:

WANN DE VERDACHT BESTEET, DATT EN
JONKEN DROGEN DOBAI HUET, DAERFE

MIR SENG SAACHEN NET DUERCHSI-
CHEN. LOOSST DE MEMBER NOUTFALLS
SENG SAACHE SELWER AUSPAKEN.

DEALEN AN DEELEN

Deale bedeit d'Weidergi vun Drogen (mat oder ouni
Bezuelung).

Dés Richtlinn “zum Emgang mat dem Thema
Alkohol, Tubak an aneren Drogen” géllt an éischter
Linn net fir Jonker, déi op Scoutsaktivitéiten

oder am/beim Scousthome mat illegalen Drogen
dealen. An desem Fall muss d'Police geruff ginn.
D'Cheffe mussen iwwert eng Exklusioun aus de
Scouten, op Dauer oder mat zaitlecher Begrenzung,
decidéieren.

Duerch dat eegent Wessen an duerch d’Erklarung
vun der der Positioun vum SIL respektiv vum
Grupp, sollten d'Konsequenze vum Deale mat dar
domat verbonnener Exklusioun kloer sinn.

Och d'Weiderginn, ouni Verkaf, vun aneren Drogen,
weéi Alkohol oder Tubak, virun allem un énner
18-jareg, gétt net toleréiert. No enger méiglecher
Situatioun an dar een eng Verwarnung ausschwatzt
an déi intern Reegelen nach eng Kéier erklaert,

gett zum Schutz vun alle Bedeelegten och hei e
Signal gesat, an deem een eng zaitlech begrenzten
Exklusioun festleet.

Geet een dovun aus (och hei ass kee Beweis
néideg), dass am oder ausserhalb vum
Scoutshome gedealt gétt, soll een sech als
Responsabel awer net selwer a Gefor bréngen. Eis
Memberen a Cheffen si keng forméiert Polizisten
oder Strofverfolleger. Natierlech soll een sech bei
esou Vermuddunge mat deenen anere Cheffen a
virun allem mam Gruppechef ofschwatzen.

WICHTEGEN HIWELS:

TROTL ALLEM ASS A S0

RETRAFFENEN

WICHTEG.

LEGAL AN ILLEGAL DROGEN

Hei sief nach eng Kéier rappelléiert, datt den
Handlungsmodell an d'Flicht fir eis ze kemmeren
net némme fir illegal Droge géllen. Och beim
Konsum a virun allem beim iwwermeéissege
Konsum oder Méssbrauch vu legalen Droge kann
en Problem doraus entstoen oder d'Ursaach heifir
sinn. Dofir ass et wichteg sech och an dése Fall ze
kemmeren.

PROBLEMATESCHE KONSUM AN/ODER
SUCHTPROBLEMER

Wat maache bei problemateschem Konsum oder
Suchtproblemer?

D'Offer vun Hellef huet @mmer Virrang. Déi folgend
Richtlinn kann als suchtpreventiven Usaz ugesi
ginn an ass en Instrument vun der fréizaiteger
Interventioun. Seng methodesch Begrenzung
huet dés Richtlinn, wann et ém konkrete Support
am Eenzelfall geet. Huet de Chef d'Impressioun,
dass de Jonken therapeutesch Hellef brauch,
sollt fir d'éischt mat den Eltere geschwat ginn an
dann op intern respektiv extern Hellef verwise
ginn. Ee Scoutsgrupp ass keng Suchtberodungs-
oder Therapieplaz, mee kann a soll deem
betraffene Jonken sou wait et meéiglech ass eng
Hellefsstellung bidden.

Besteet de Verdacht, dass e problematesche
Konsum virlait, gétt net gezéckt déi betraffe
Persoun direkt dorop unzeschwatzen a gemeinsam
mat den Elteren eng Léisung ze fannen. Et gétt

kee Grond fir de Jonken sech ze schummen,
Hellefsstellungen hu Prioritéit.

Qg,g flel @DO oS 29

e — scouts & guides ilUX[MBI]UB[i

Guidena Scouten




Vun engem problematesche Konsum schwatzt een
dann:

DRUG PREVENTION RICHTLINN

» Wa kierperlech Symptomer, énner aner-
em Haerzproblemer, Otemproblemer oder
psychesch Auswierkunge weéi zum Beispill
Ofhangegkeet, Depressioun bestinn

* Wa Problemer am Alldag, bei der Aarbecht, an
der Schoul oder Léier, Konflikter mam Partner,
mat de Frenn, der Famill oder am Scouts-
grupp bestinn

» Wann een sech aggressiv oder destruktiv vis-
a-vis vu sech selwer oder anere verhalt

« Wann een an onpassende Situatioune kon-
suméiert (bspw. Scoutsaktivitéiten, Stroossev-
erkéier, Schoul, Aarbecht, Schwangerschaft,...)

Fir de jonke Konsument ass op mannst d'Opklarung
iwwer d” Ausmooss vu sengem Problem sénnvoll.
Bescheed ze wessen, verflicht een nach net. A
weidere Schrétt kann de Jonke motivéiert ginn, fir
sech u sain Hausdokter ze wenden, en Generalist
aus der Géigend, eng Suchtberodung oder en anere
Berodungsdéngscht ze consultéieren (Kapitel
Léscht mat internen an externe Ressourcen).

WEINI SCHALTEN ECH
WEIDER HELLEF AN?

WEINI GINN D’ELTEREN INFORMEIERT?

D'Eltere sinn déi Erzéiungsberechtegt vun
eise Jonken an sollten allerspéitstens bei
dem 2. Schrett informéiert an agebonne
ginn. Jee no Fall kénnen a sollen sinn awer
och scho beim 1. Schrétt kontaktéiert ginn.

WEINI GETT D POLICE KONTAKTEIERT?

D'Police kann ageschalt ginn, wann sech de
Verdacht op Drogekonsum verhaert a beim
Schreétt 3 vun der Richtlinn nach emmer
keng Verhalensverannerung stattfonnt huet.
Ausserdeem muss d'Police informéiert
ginn, wann de Beweis virlait, datt illegal
Droge weidergi goufen (Stéchwuert dealen).

INTERN RESSOURCEN

Hei muss betount ginn, dass all Institutioun
iwwer intern Ressource verfulgt. Sief et duerch
Ausbildungen oder Formatioune vun den eenzele
Mataarbechter, Memberen oder Cheffen.

Beim Verband/Federatioun sinn dat folgend:
FNEL: Respect'it
LGS: Ekipp Safe from Harm & SAFAB

Meeschtens bestinn intern Kontakter a kénne
schnell a vertraulech genotzt ginn.

EXTERN RESSOURCEN

Extern Ressourcé fénns du an der Chefbox (LGS) a
beim Accés Cheffen (FNEL) respektiv um Basecamp
(FNEL).

Awer net nemme professionell extern Institutioune
kénnen eng Heéllefsstellung sinn. Och d'Famill
(Elteren, Geschwéster,...) an de Fréndeskrees
kennen als wichteg extern Ressource mat abezu
ginn.

D'Léscht vun den internen an externe Ressource
muss reegelméisseg ugepasst ginn.

NOTES: NOTES:

DRUG PREVENTION RICHTLINN

NOTES:

